
1


 Kini mao si Ken. Ang iyang tapad si Sandy. Classmate silang duha. Pareho sila nga Grade 2.

2


 Si Ken nagpuyo sa Carbon Market. Wala silay balay. Daplin sa dalan sila matulog. Ug mogamit ra sila og lantay.

3


 Ang iyang papa patay na. Nagsalig ra sila sa ilang mama. Unom sila ka igsoon kamanghuran siya. Ang tanan naminyo na gawas niya.

4


 Si Ken ka-upat na nagbalik-balik. Kamao siya ug utokan sa klase. Ang problema kay pirme moundang. Ang panahon mahimong sayang.

5


 Ang iyang rason pirme way kwarta. Gipa-absent kuno siya ni Mama. Walay bugas, walay sud-an sila. Maayo pa dili na moeskwela.

6


 Kini siya mao si Sandy. Nagpuyo siya sa semenaryo. Sama kang Ken dako na siya. Pirme pud moundang sa eskwela.

7


 Wala siya kaila sa iyang papa. Gibiyaan sila sa iyang mama. Gikuha sila sa taga simbahan. Gipapuyo sila sa semenaryo.

8


 Sila nahimong managhigala. Sa classroom sa eskwelahan nagkita. Ganahan ko nilang duha. Kay mga buotan ug masaligan pa.

9


 Motabang sila sa maestra. Mga buluhaton masaligan kaayo. Ilang mga manghod bantayan nila. Walay gubot kon anaa sila.

10


 Silang duha ibilin kon maestra magmeting. Ilang lingawon, bantayan ug tudlo-an. Mga manghod nila nga kauban. Ug sa room sila girespetohan.

11


 Gusto sa maestra makahuman sila. Dili na moundang aron makapasar. Molahutay unta ug makaagwanta. Kalisod sa kinabuhi malatasan nila.

12


 Maestra mopakaon muhatag ayuda. Sa kalisod sa duha gikaluy-an niya. Bisan lisod siya, gihatagan niya. Pagtagad, paghigugma sa mga bata.

13


 Hapit na karon mahuman ang tuig. Ken ug Sandy nagpadayon gihapon. Sa klase way palta. Ilang mga grado dagko pa.

 Sugilanun sa libro:



 Kini nga libro bahin nila Ken ug Sandy






 Mga letra nga gi gamit:



 m, a, t, k,s, y, o, -, n, ay, p, g, i, d, l, u, b, h, w, r, e, ng, pr, gr, tr, kw, ñ, c, j, f, q, v, x, z



 Mga pulong nga sige ug gamit:



 Sila, Siya, Duha, Iya, Tanan, Ang






 Mga bag-ong pulong nga makat- unan:



 makatrabaho, human, nagpadayon, grado, maestra, pagtagad

The End

